聖宗徒亞適烏公書
第一章
〇一上帝及生伊伊穌斯合利斯托斯之僕亞适烏、問散出十二支派之人安、二我弟兄乎、爾等陷于種種試誘之時、當以為歡樂、三因知爾等信德之試誘、生出忍耐、四惟忍耐當有完全之行為、為爾曹完備純全、毫無可缺、五若爾等中有人智慧不足、但求上帝乃徑情不咎而賜眾者、則必賜之、六惟當以信毫無疑而求之、蓋疑惑者譬如海浪、為風吹掀盪碎、七若此之人勿想望有所得于主、八貳心之人于其諸路無定、九兄弟卑者以其高為榮、十惟富者以其卑也、蓋彼如草上之花而逝、十一出曝熱、而使草枯、其花落謝、其容貌之美亡矣、富者依其道途枯衰、亦如是、十二福哉、其人、乃忍受試探者、緣其經試探之後、將得生命之冠冤、即上帝所許於愛己者、十三受試探之時、無論何人勿言我為上帝所試探、蓋上帝不為惡所試探、自亦不試探人、十四凡被試探者、即為己慾所引餌、十五其慾既孕而生罪、罪成而生死、十六我所愛之弟兄乎、勿自欺、十七因凡善施及凡全備儀物、係自上由光明之父所降、在彼無變易、無遷移之影、十八彼志願以真理之言生我等、為我儕于其萬物中為一上品、〇十九於是我所愛之弟兄乎、凡人當速于聽、遲于言、緩于怒、二十蓋人之怒不成上帝之義、二一緣此當摒祛諸汚穢及諸惡之餘、以溫柔而受栽培之言、乃能拯救爾等靈魂者、二二且爾等當為行言者、不第聞之者、係自欺也、二三蓋凡聽言而不行之者、乃譬如人照鏡觀其本來之面目、二四既觀而退、即忘其所以然、二五洞鑒自由全備之法律者、而常居守之、彼非聞而即忘者、乃有行事者、此人于其所行、則將為福矣、二六若爾等中有人自以為虔誠而不勒制其舌、乃自欺其心、則其虔誠徒然、二七蓋在上帝及父之前、純潔與無玷之虔誠、即顧瞻孤寡于其患難之際、且在世自守、不為世俗所汚、
第二章
〇一我弟兄乎、爾曹當信吾榮光之伊伊穌斯合利斯托斯、勿以外貌取人、二蓋若有人戴金環穿美衣、入爾等之會堂、又有貧者、穿惡衣而入之、三爾曹顧、向穿美衣者曰、爾坐位善矣、語貧者曰、爾可站立于彼、或坐于此、彼依我足凳下、四豈非在己衷議論、而以惡念為裁判者乎、五我所愛之弟兄乎、聽之哉、上帝豈非選此世界之貧者為富于信、而嗣上帝所許愛己者之國乎、六然爾曹藐視貧者、富者、非暴虐爾等、扭曳爾等至會堂乎、七彼等非謗讟爾等被稱之美名乎、若爾等遵守王綱領法、八如經所載者云、愛爾親鄰如己、行之則善矣、九若爾等以外毛取人、則為罪、被法律所譴責、即犯法者、十守全法律而犯其一者、即獲罪全法、十一蓋言勿行邪淫、亦言勿殺人、若爾未行邪淫而殺人、則亦為犯法者、十二爾等如此所言、亦如此所行、如依自由之法律而將受審判者、十三殘忍之審判將待不施慈憐者、惟慈憐在審判前為榮、〇十四我弟兄乎、若人自謂其有信而無行、何益之有、信能拯救之乎、十五若弟兄或姊妹裸體、乏日之糧、十六爾等中有人謂之曰、可安然以往、願爾等得溫飽、然不予其身所需者、何益之有、十七如是信若無行、乃自為死者也、十八或有人言爾有信、我有行、請由爾之行顯示我以爾之信、我將示爾以我之信由我之行、十九爾信上帝惟一、斯善為也、魔鬼亦信、且戰慄之、二十處誕之人歟、欲知無行之信乃為死者耶、二一吾祖阿烏拉阿木獻其子伊薩阿克于祭壇、非以其行稱為義乎、     二二爾可見、信乃助其行、且信由行而得完全也、二三應聖經所載者云、阿烏拉阿木信上帝、而此歸其為義、且稱為上帝之友、二四爾曹由此而觀、人得稱為義、非獨由信、乃由行也、二五如妓女拉阿烏納偵使者、引之由他路而歸、非由行而得稱為義乎、二六蓋如身體無靈魂則死、如信無行、亦為死也、
第三章
〇一我弟兄乎、爾曹勿宜多人為師、所知我儕被鞠更嚴、二蓋我儕皆屢陷于罪、若人言無過者、此為完全之人、甚能約束全身、三順我儕置勒于馬口、使之馴服、則能御其全身、得以旋轉、四顧舟雖大、一為狂風鼓盪、而小舵得以運轉、隨舵師所欲而往、五如舌虽小、而能誇大、薪甚多、微火可燃、六舌亦火、其為不義之普世、舌于我百體中能玷汚全身、能燎其一生之圜、乃自由地獄而被燃、七蓋凡飛禽走獸昆蟲水族之類、皆受制、且被人類所制、八惟舌無人能制服之、為不禁之惡、充滿結死亡之毒者、九以之福言上帝父、亦以之詛咒依上帝肖像所造之人、十福言與詛咒皆自其口出、我（所愛）之弟兄乎、爾曹不可效此而行、〇十一自一泉眼之中、豈能流甜苦之水乎、十二我弟兄乎、無花果樹豈能結橄欖、或葡萄樹能結無花果乎、一源不能出鹹淡之水、亦如是也、十三爾等中誰有智慧及見識、當以智慧之溫柔、由善行彰明其事、十四然在爾等之心中、若懷苦嫉妒及忿爭、則勿矜誇、對真實亦勿誑言、十五智慧非由上降、乃屬地、屬血氣、屬魔鬼者也、      十六蓋嫉妒及忿爭所在、其處必有亂行、及凡惡事、十七惟由上之智慧、乃先潔淨後安和、溫良柔順、充滿慈憐及諸善之果、不偏視、不偽善、十八義果必被行安和者於安和而種、
第四章
一爾等中戰鬬爭競由何而來、非由此乎、即由爾等百體中戰爭之情慾乎、二爾曹貪欲而無所得、爾曹凶殺嫉妬而不能及、爾曹爭競戰鬬、亦無所得、因爾等不祈求也、三爾曹祈求而不得、因爾等妄求、為爾等情慾之供用、四姦淫之男女乎、豈不知與世為友善者、即對上帝為仇敵、故凡欲與世為友者、即興上帝為仇敵、五爾等以為聖經所言者、豈徒然乎、居我內之神愛而至恨也、六但恩寵尤大、故曰、上帝與驕傲者對敵、與謙卑者賜恩寵、〇七是以爾等當馴服上帝、而反對魔鬼、則其必逃遁于爾等中、八爾儕宜親近上帝、則上帝必親近爾等、有罪者當淨手、有貳心者當洗心、九當自悲哀痛哭、使爾等之笑變成哭、爾等之樂變成憂、十當自謙卑於主前、則彼將高舉爾等、十一弟兄乎、勿相毁謗、毁謗兄弟、或審判兄弟者、乃毁謗法律、又審判法律也、但爾審判法律、非行法律者、乃自為審判者也、十二立法律者、與審判者、惟一、其能拯救亦能滅亡、爾為誰、竟審判他人耶、十三今聽之哉、爾等有言之者歟、或今日、或明日、將往某城、居彼一年、貿易獲利、       十四乃明日究究竞如何爾等不知之、蓋爾等之生命如何、如霧氣暫現、遂即消滅、十五爾等更代之曰、若主允許、而我等將生存、我等必行此或彼也、十六爾等以矜誇為榮光、凡如此之榮、為惡也、十七故知行善而不行者、即為有罪、
第五章
一嗚呼今富者乎、當哀哭號泣、因苦難將臨于爾等矣、二爾等之財朽壞、爾等之衣蠹食、三爾等之金銀縮其鏥矣、其鏥對爾等為証、而且食爾等之肉弱火然、爾等所積為末日也、四穫爾田傭之工值、乃被爾等所扣者、其呼籲及刈者之喊告直達主薩瓦鄂福之耳、五爾等在地上奢侈宴樂、肥養爾等之心、如被屠宰之日、六爾等誣義者而殺之、彼未抗拒爾等、七故吾弟兄乎、爾等恒忍、以待主降臨、顧農夫望之嘉產、為之恆忍耐、迨得前後之雨、爾曹亦當恒忍奈、堅固爾等之心、蓋主之降臨伊邇矣、九弟兄乎、爾等勿相怨、恐爾等被定罪、顧審判主已立于門前矣、〇十我弟兄乎、當以因主名而言之諸先知、為受苦難、恒忍之模範、十一顧忍奈者、我儕乃以之為福、爾等曾聞伊鄂烏之忍奈、且見主之終、因大慈憐及施厚德係主也、十二我弟兄乎、首先勿發誓、勿指天而誓、勿指地而誓、亦勿指他物而誓、為在爾等中是则是、非则非、恐爾等亦陷于罪也、十三爾等中誰受苦乎、當祈禱、誰安樂乎、當歌頌、十四爾等中誰有病乎、當請教會之長老等、為之祈禱、因主之名、以油傳之、十五以誠信之祈禱、可拯救患病者、主必起之、若彼素作罪亦必得赦、十六爾曹當彼此認過、互相祈禱、則可得愈、蓋義人切實之祈禱、甚有大力、〇十七伊梨亞為人、與我儕同情、而以祝告祈禱、為不下雨、經三年有六月、果未降雨、十八後又祈禱則天降雨、地遂生其所產、十九弟兄乎、爾等中若有失迷真道者、誰可反正之、二十當知使罪人由迷途反正者、乃拯救己靈魂于死、且得掩蔽多罪也、

